
1. málsgr. 51. gr. laganna skal orða svo:
Sá, sem þiggur fram færslustyrk og er þó vinnufær, er skyldur að vinna hverja 

þá vinnu, sem sveitarstjórn ákveður honum og honum er ekkí um megn og greidd er 
með venjulegu kaupgjaldi á þeim stað, eða samkvæmt kauptaxta eða samningi við- 
komandi stéttarfélags launþega, meðan hann er ekki fær um án sveitarstyrks að fram- 
fleyta sér og þeim, er hann á fram  að færa að lögum. Ákvæði sveitarstjóm ar er hann 
skyldur að hlýða fyrst um sinn, enda þótt hann vilji ekki kannast við, að sú \in n a  
sé viðunanleg, sem honum er boðin, en málið getur hann kæ rt fyrir þvi verkalýðs- 
félagi, sem hlut á að máli, og skal hlíta úrskurði þess. Ef styrkþegi vill ekki við það 
kannast, að hann sé vínnufær, skal hann leggja fram um það læknisvottorð, og ber 
að hlita úrskurði þess.



G r e i n a r g e r ð .
Tvisvar sinnum hefi ég flutt á Alþingi frumv. um gagngerðar um bætur á fram- 

færslulögunum. Enda þótt þessar umbætur, sem í þvi frumv. felast, séu í samræmi 
við kröfur, sem bornar hafa verið fram af almenningi í þessum máluin árum  saman, 
hefir Alþingi ekki fengizt til að taka frumv. þetta til meðferðar. En á síðasta þingi voru 
samþvkktar brevtingar á framfærslulögunum, sem nær allar miða til hins verra og 
afnema ýms þau mannréttindi, sem tekizt hafði að fá lögfest eftir áratuga baráttu 
alþýðunnar í landinu. Svartasti bletturinn á þessum breytingum er þó breyting sú, 
sem gerð var á 50. gr. laganna, þar sem sveitarstjórnum  er gefið vald til þess að flytja 
menn nauðungarflutningi hvert á land sem er og láta þá vinna fyrir það kaupgjald, er 
þær skammta, og liggur við fangelsisvist, ef styrkþegi rís á móti. Svo ríkur var andi 
harðýðginnar og fantaskaparins hjá löggjöfunum, að ekki fékkst samþykkt ákvæði 
um, að læknir skyldi skera úr, hvort styrkþegi væri vinnufær. 1 þetta skipti læt ég 
mér nægja að gera tilraun til þess að afnema þennan sm ánarblett ú r íslenzkri löggjöf. 
Hér er eigi aðeins um m annréttindam ál að ræða, sem varðar styrkþegana, heldur er 
þetta mikilsvarðandi mál fyrir alla verkalýðsstétt landsins. Ef það fer að tíðkast, að 
stórir hópar atvinnulausra manna, sem hafa orðið að þiggja fram færslustyrk, séu 
sendir sem ánauðugir menn til vinnu fyrir kaup, sem þeim er skammtað af valdhöf- 
unum, eða sem ákvarðast af niðurboði þeirra, sem óska að fá styrkþega til vinnu 
fyrir lítið endurgjald, þá iniðar það að því að rýra  k jör launþega yfirleitt og hefir í 
íör með sér, að allmikið af þeirri vinnu, sem nú er unnin af frjálsum  vinnukrafti, 
breytist beinlínis í nauðungarvinnu.

Úrskurðun lögreglustjóra eða ráðherra uin það, hvað talizt geti „viðunandi“ vist 
eða vinna, getur síður en svo talizt nein trygging fyrir því, að h lutur styrkþegans sé 
ekki fyrir borð borinn, þar sem þessir aðilar eru í flestum tilfellum svo hlutdrægir 
sem mest má vera. í stað þessara aðila er hér lagt til, að úrskurðarvaldið sé í hönd- 
um viðkomandi verkalýðsfélags, og ætti með þvi að vera tryggð meiri óhlutdrægni, 
enda í alla staði eðlilegt, að verkalýðsfélag og enginn annar skeri ú r um það, hvort 
vinnuskilvrði séu í samræmi við þau ákvæði, sem sett hafa verið þar um.

Að öðru levti er greinin látin halda sér sem líkust því, sem hún var, áður en 
henni var breytt af síðasta Alþingi, aðeins gerðar þær um bætur á henni, sem nauð- 
svnlegar eru til að tryggja frumstæðustu m annréttindi styrkþegans.


